
Бул илимий макалада Өзгөн топонимиясынын изилде-

ниши каралды. Кыргызстандын чек ара маселесине 

байланышкан көйгөйдүн топонимдик негизи менен да тыгыз 

байланыштуу. Анткени геосаясаттын жалпы Орто 

Азиядагы кескин курчушу Фергана чөлкөмүнө өз таасирин 

күчөтүү менен айрым тарыхый топонимдердин объективдүү 

изилдениш талабын койду. Кыргыз мамлекеттүүлүгүнүн 

тарыхый жактан калыптануусун далилдөөчү факты жана 

кыргыз тилинин өнүгүү этаптарынын көрсөткүчү 

топонимдер боло тургандыгы илимий чөйрөдө аныкталган 

негизги жобо болуп саналат. Ошондуктан мамлекетибиздин 

чөлкөмдүк бүтүндүгүн негиздеген жана ар кандай 

сепаратистик багыттагы аракеттерге чекит койгон 

топонимдер алкагы кыргыз тил илиминин актуалдуу 

проблемаларынын бири. Албетте, топонимдердин лин-

гвистикалык табияты илимий жактан так жана туура 

чечмелениши Кыргыз мамлекеттүүлүгүнүн чектерин кана 

көрсөтпөстөн, анын этникалык монолиттүүлүгүн да бекем-

дейт. Мындай кечиктирилгис актуалдуу маселелер изилдөөгө 

алынып жаткан теманын орчундуулугун жана курчтугун 

дагы бир ирет далилдейт. Бир катар элдерде ошол жердин 

жаратылыш өзгөчөлүктөрүнө жараша ат берүү негизги 

орунду ээлесе, экинчи бир элдерде ошол жерди ким ээликтеп 

тургандыгына же алгачкы ирет ким ал жерде жашап, ким 

биринчи болуп отурукташкандыгына жараша ат коюу көбү-

рөөк колдонулат. Өзгөн шаарынын аталышы боюнча да бир 

канча пикирлер айтылып келүүдө. Айрым маалыматтарда 

Өзгөн – Огузкент деп чечмеленип, Огузхан түрк тилдүү 

элдердин түп атасы болот. Огузхандын урматына коюлган. 

Кент –түрк тилинде шаар дегенди түшүндүрөт. Ушундан 

улам Өзгөн шаары болуп аталып калган.   

Негизги сөздөр: топонимдер, изилдениши, окумуштуулар, 

аталышы, өрөөн, тарыхый фактылар, чөлкөм, шаар, илимий, 

аймак, уруулар. 

В данной научной статье рассматривается изучение 

Узгенской топонимии. Это так же тесро связано с топони-

мической основой проблемы, связанной с пограничным вопро-

сом Кыргызстана. Это связано с тем, что обострение геопо-

литики в Центральной Азии в целом усилило ее влияние в Фер-

ганской области и потребовало объективного изучения неко-

торых исторических топонимов. Факт, подтверждающий 

историческое становление кыргызской государственности и 

то, что показателями этапов развития кыргызского языка 

являются основным принципом в научном сообществе. Следо-

вательно, это одна из самых актуальных проблем кыргыз-

ского языкознания в контексте топонимов, которые государ-

ство заложило в основу нашей региональной целостности и 

поставило перед любимы сепаратистскими действиями. Без-

условно, научно точная и правильная трактовка языковой 

природы топонимов не только отражает кыргызскую 

государственность, но и укрепляет ее этническую 

монолитность. Столь актуальные вопросы лишний раз 

доказывают серьезность и актуальность изучаемой темы. В 

некоторых странах именование основано на природных 

особенностях земли, в то время как в других странах имено-

вание более распространено, в зависимости от того, кому 

принадлежит земля или кто там живет впервые. Также 

есть комментарии по поводу названия города Узген. По 

некоторым данным, Узген-Огузкент, Огузхан является пред-

ком тюркоязычных народов. Возведен честь Огуз хана. Кент 

в переводе с турецкого означает город. Благодаря этому он 

стал известен как город Узген.   

Ключевые слова: топонимы, исследования, ученые, наз-

вания, долина, исторические факты, регион, город, научный, 

регион, племена. 

This scientific article discusses the study of Urgent 

toponymy. It is also closely related to the homonymic basis of the 

border issue in Kyrgyzstan. This is because the sharpening of 

geopolitics in Central Asia as a whole has strengthened its 

influence in the Fergana region and has demanded an objective 

study of some historical troponins. The fact proving the historical 

formation of the Kyrgyz statehood and the fact that the indicators 

of the stages of development of the Kyrgyz language are troponins 

is the main principle in the scientific community. Therefore, it is 

one of the most pressing problems of Kyrgyz linguistics in the 

context of troponins, which the state founded our regional integrity 

and put before any separatist actions. Of course, the scientifically 

accurate and correct interpretation of the linguistic nature of 

troponins not only reflects the Kyrgyz statehood, but also 

strengthens its ethnic monolith city. Such urgent issues once again 

prove the seriousness and urgency of the subject under study. In 

some countries, the name is based on natural features of the land. 

While in other countries the naming is more common, depending 

on whether the land belongs to the country or who lives for the 

first time. There are also comments about the name of the city 

Urgent. According to some sources, Uren Oguzhent, Guzman is the 

prefect of the Turkish-speaking peoples.  

Key words: toponyms, research, scientists, names, valley, 

historical facts, region, city, scientific, region, tribes.  

Кыргыз тилинин өнүүгүсүнө жана анын ар та-

раптан изилдешине өз салымын кошкон белгилүү 

түрколог Б.М. Юнусалиев кыргыз тилиндеги топо-

нимдер системасына илимий жактан олутту мани бе-

рип, “Кыргыз элинин Алтай тоо кыркаларын жер-

деген түрк уруулары менен генетикалык жана тары-

хый байланышы айрым кыргыз жеринде сакталган 

топонимдер аркылуу чагылдырылат” деген оюн 

айткан. Ошол эле мезгилде Б.М. Юнусалиев кыргыз 

элинин көп кылымдык тарыхын өзүнүн тыбыштык 

бычымына камтыган топонимдерди атап көрсөткөн. 

Улуу окумуштуу топонимдерди жөн гана санап 

өтпөстөн, аталган жер-суу кыргыз элинин жана анын 

тилинин тарыхынан так маалымат бере турган 

эстелик катары көрсөтөт. Ошондой эле белгилеп кете 

турган илимий жөрөлгө катарында кыргыздын 

чыгаан окумуштуусу Б.М. Юнусалиев негизги 

илимий жобону баса белгилеген. Башкача айтканда 

советтик доордогу тоталитардык режимдин 

кысымына карабастан Борбордук жана Орто 

Азиянын географиялык алкагында кыргыз эли 

тарыхый жактан калыптанган негизги этно-лингвис-

тикалык борбор экендигин негиздөөгө аракеттенген. 

Улуу түркологдун мындай принципиалдуу илимий 

чечими жалпы эле түрк топонимиясына да тиешелүү 

болуп саналат. 

Жогоруда айтылгандай эле жалпы кыргыздын 

тарыхы, анын ичинде Өзгөн топонимиясы советтик 

окумуштуулардын көңүлүн буруп, көптөгөн илимий 

жыйындардын күбөсү болгон. Анткени, Советтик 

Кыргызстандын жана анын негизги тарыхый чөлкөм-

дөрү болуп саналган Чүй, Өзгөн аймагынын социа-

листик доордогу өнүгүшү тарыхый жактан Өзгөн 

чөлкөмүнүн жана топонимиясынын жаңы доордо 

өнүгүшү менен тикеден тике байланышкан [5;17]. 

Албетте, белгилеп кете турган жагдай, кыргыз 

тилинин советтик өнүгүү доорунда өзгөн топонимия-

сына тикеден тике арналган фундементалдуу илимий 

изилдөөлөр жокко эссе. Бирок, фрагменталдык 

абалда болсо деле өзгөн топонимиясы ар дайым 

тилчилердин, географтардын жана тарыхчылардын 

көңүл борборунда болуп келген.  

Өзгөн чөлкөмүнүн Орто Азиянын жалпы 

географиялык системасындагы тарыхый 

топографиясынын калыптанышына, ошондой эле 

Өзгөн топронимиясынын алгачкы тутумунун 

түзүлүшүнө жалаң гана кыргыз уруулары эмес 

жалпы эле Фергана өрөөнүнүн, Кыргызстандагы 

жердеген уруулардын жана элдердин, алардын 

тилинин салымы бараандуу болгондугун В.В. 

Бартольд көп ирет белгилеген. Окумуштуу пикирин 

мындайча билдирет: “В долине Чу, около города 

Баласагуна вплоть до монголского завоевания на-

ходилась резиденция большинства кочевых владе-

телей Туркестана, как мусульманских илекханов, так 

и с VI-XII вв. Языческих завоевателей из народа 

кара-китаев. Почти все завоеватели 

восточноазиатского происхождения, опустошавшие 

западную часть Средней Азии, через эту область” [3, 

42]. 

Окумуштуу Фергана өрөөнү жөнүндө сөз 

кылып жаткандыгын тарыхый негизи бар жана 

лингвистикалык жактан деле маанилүү. Анткени 

В.В. Бартольд топонимдердин граматикалык 

курамына жана семинтикалык формасына өз 

изилдөөлөрүндө жөн гана факты катарында токтолуу 

менен гана чектелбестен алардын этимологиялык 

байланышын аныктоого көп көңүл бурган. Ошондой 

эле өз мезгилинин алдыңкы катардагы илимпозу өзү 

тарыхчы болгондугуна карабастан, айрым 

топонимдерди алардын ичинен Өзгөн чөлкөмүндө 

жолугуучу топонимдерди илимий деңгээлде талдай 

билгендиги илимий чөйрөдө маалым жана эч кимди 

таң калтырбайт деген ишенимдебиз. 

Изилдөөнүн материалдары. В.В. Бартольддун 

Өзгөн чөлкөмүнүн жер-суу аттарынын изилдөөдө, 

ошону менен бир катарда окуп үйрөнүүдө эмгеги че-

немсиз экендигин унутпообуз максатка ылайыктуу. 

Анткени Өзгөн чөлкөмүнүн топонимиясынын тары-

хый негизин алгачкылардан болуп дүйнөлүк маани-

деги С.Б. Маргулан, А.Д. Малов, В.В. Радлов, А.Д. 

Кононов, К. Тыныстанов, Б.М.Юнусалиев менен бир 

катарда В.В. Бартольддун аныктагандыгын белгилеп 

кетүүгө болот. 

Окумуштуу Кыргызстандын топонимиясына жүр-

гүзүлгөн алгачкы изилдөөлөр жөнүндө жана 

ошондой эле аталган аймактын жалпы територия-

сынын калыптанышына пайдубал катарында кызмат 

кылган топонимдер жөнүндо да түшүндүргөн. 

В.В.Бартольд Чүй топонимиясындагы тарыхый кат-

марлардын калыптанышын тарыхый фактылардын 

негизинде так аныктаган жана анын Өзгөн топони-

миясы менен болгон байланышын аныктаган десек 

жаңылышпайбыз. 

Өзгөн чөлкөмүнүн жана анын топонимиясынын 

советтик доордо изилденишинин башталышы жана 

илимий багытынын бурулушу катарында жалпы 

Орто Азиянын тарыхында социалдык-экономикалык 

жана маданий окуя болуп саналган археологиялык 

казууларды көрсөтүүгө болот. Албетте өз доорунун 

белгилүү тарыхчылары, географтары жана 

тилчилери тикеден-тике Өзгөн топонимиясынын 

изилдөөнү расмий түрдө көрсөтүшпөсө деле, азыркы 

күнгө дейре илимий жактан актуалдыгын жана 

салмагын жоготпогон эмгектер жаралды. Н. Жапаров 

өз изилдөөлөрүндө баса белгилегендей дүйнөлүк 

масштабда алып караганда деле орду толгус 

эмгектерди жараткан белгилүү тарыхчы А.Н. 

Бернштам Өзгөн шаарынын курулушун социалдык 

жана экономикалык жактан гана эмес, тарыхый-

лингвистикалык жактан да маанилүү экендигин 

талдоого аракеттенген. 

Окумуштуу айрыкча археологиялык табылгалар-

ды топонимдерге көңүл бурган жана аларды азыркы 

мезгилдеги Өзгөн топонимиясына салыштырып 

караган. 

Белгилүү топонимист Э.М. Мурзаевдин совет-

тик доордогу Кыргызстандын топонимиясы боюнча 

жараткан эмгектери азыркы күнгө чейин өз маанисин 

жоготпой келет. Анын жалпы эле кыргыз 

топонимиясына, анын ичинде Түштүк 

Кыргызстандын топонимиясынын өнүгүшүнө жана 

жогорку деңгээлде изилденишине кошкон салым 

жөнүндө белгилүү тилчи К.К. Конкобаев да өз 

убагында пикирин билдирип кеткен [4, 31]. 

Э.М. Мурзаев жалпы Түштүк Кыргызстандын 

топонимиясы жана андагы байыркы катмарды ээле-

ген гидронимдер жөнүндө алгылыктуу изилдөөлөрдү 

жүргүзгөндүгүн Н.Жапаров баса белгилейт. 

Ошондой эле Э.М. Мурзаев жалпы кыргыз 

топонимикасынын тарыхый катмарларын кеңири 

изилдеген окумуштуулардан болуп саналат. 

Айрыкча аталган окумуштуунун кыргыз тилиндеги 

анын ичинде Өзгөн топонимиясына мүнөздүү болгон 

гидронимдерге токтолгон. Өзгөн аймагында арбын 

жолугуучу кол//хол гидроформантынын ареалдык 

жана семантикалык маанилерине кеңири токтолгон. 

Ошондой эле Э.М. Мурзаев Өзгөн топонимиясына 

басымдуу жана негизги орунду ээлеген кыргыз 

катмарынын башка тилдерге тийгизген таасирин так 

чагылдырган топонимдерге токтолуп, орус тилинен 

кирген топонимдер кыргыз катмарына тиешелүү 

болгон топонимдердин көчүрмөсү болушат деген 

оюн билдирген [2, 43]. 

Академик Б.Ө. Орузбаева Кыргызстандын топо-

нимиясына кайрылып, айрым бир топонимдердин 

морфологиялык түзүлүшүн илимий жактан негиздүү 

талдаган. Окумуштуу өз пикирин мындайча тариз-

дейт: “мааниси жагынан -лык, луу мүчөлөрүндөгү 

кандайдыр бир өзгөчөлүктүн, белгинин, айырмачы-

лыктын мүнөздүүлүгүн (бардыгын) билдирүүчү мор-

фемалар менен аткарган милдети жагынан окшоп, 

бирок көбүнчө топоним (жер-суу) аттарында гана 

кездешүүсүн байкайбыз”. 

Д. Исаевдин Түндүк Кыргызстандын 

топонимиясы боюнча эмгектери жана изилдөөлөрүн 

чагылдырган илимий макалалары өзүнүн илимий 

маанисин жоготпостон, кийинки изилдөөчүлөр үчүн 

да негизги багыттарды аныктоочу жобо катарында 

кызмат кылат. Аталган окумуштуу биринчилерден 

болуп Түндүк Кыргызстандын топонимиясы анын 

ичинде Чүй чөлкөмүнүн жер-суу аталыштардын 

системалуу түрдө изилдеген. Ошондой эле Д. Исаев 

Чүй топонимияcындагы тарыхый катмарларды 

хронологиялык жактан да, лингвистикалык жактан 

да так аныктоого жетишкен. Түрк тилдүү элдердин 

топонимиясында, ошондой эле Кыргызстандын жер-

суу аттарынын система катарында калыптанышында 

өзгөчө орунду ээлеп келген Сары-Өзөн-Чүй 

гидронимин терең талдоого алган. Өзгөн 

топонимиясында өтө арбын жолугуучу сар 

топоформантынын семантикалык жана грамматика-

лык маанисин конкреттүү мисалдардын негизинде 

чечмелеген. Ошондой эле сар компонентин иран 

тилинен оошкон формант экендигинен шек санабайт.  

Белгилеп кете турган дагы бири маанилүү или-

мий жагдай Д. Исаев эл оозунан жыйналган факты-

материалдарды илимий жоболорду тактоодо ийги-

ликтүү пайдаланган. Азыркы Өзгөн 

топонимиясынын составында Сар-Башат, Сары-Саз, 

Сары-Таш, Сары-Булун сыяктуу топонимдер азыркы 

күнгө дейре сакталып калган [1, 23]. 

Демек, жогорудагы окумуштуулар белгилеп өт-

көндөй, Өзгөн шаарынын топонимиясы советтик 

доордо изилденишинин башталышы жана илимий 

багытынын бурулушу катарында жалпы Орто 

Азиянын тарыхында социалдык-экономикалык жана 

маданий окуя болуп саналган археологиялык 

казуулардан билүүгө болорун тастыкташкан. 

Илимпоз К.К. Конкобаевдин Кыргызстандын 

түштүгүндөгү топонимдер тутумуна комплекстүү 

түрдө изилдөө жүргүзүп, Өзгөн топонимиясына тие-

шелүү болгон бир катар топонимдердин тарыхый 

жактан өнүгүүсүн жана структуралык өзгөчөлүгүн 

бир кыйла алгылыктуу аныктагандыгы да баалуу эм-

гек катары саналат.  

